	Оперативен план за наставен час: 64    Вовед во хемијата на јаглеродни соединенија

	Недела што започнува на: 

II полугодие, Недела 16, час 2
Дата:__________
	Тема 2Б: 8.5 Вовед во хемијата на јаглеродни соединенија

	Знае за валентноста на јаглеродот и водородот и ги црта структурните формули користејќи цртички за означување на врските 

Опишува хемиски врски како сили кои ги држат честичките заедно.
	Сите ученици знаат дека во органските соединенија атомот на јаглерод ќе образува четири врски, додека пак атомот на водород ќе образува една врска.

Повеќето ученици знаат за валентноста на јаглеродот и водородот и ги црта структурните формули користејќи цртички за означување на врските 

Дел од учениците опишуваат хемиски врски како сили кои ги држат честичките заедно.


	Покажете им на учениците структурна формула на соединение што содржи јаглерод (на пр. глукоза или друго соединение за коешто учениците можеби слушнале, особено на часовите по биологија). Уверете се дека сите врски и атоми се прикажани. Објаснете дека хемичарите користат цртички при пишувањето структурни формули за да ги означат хемиските врски. Што претставува хемиска врска?

Покажете им на учениците различни структури на соединенија што содржат јаглерод. Користете структурни формули каде се дадени сите врски и сите атоми. (Не е важно дали некои од структурните формули се непознати за учениците.) Побарајте од учениците внимателно да ги разгледаат структурните формули. Што може да кажете за С атомот? (Доколку никој не препознае дека во секој случај С атомот има четири врски, поставете подиректно прашање, на пр. Колку врски образува С атомот?) А колку Н атомот?

Запознајте ги со валентноста како број на врски што ги образува еден атом. Колку е валентноста на јаглеродот? Колку е валентноста на водородот?

Учениците изработуваат модели на молекули од јаглеводороди со помош на пластелин во различни бои за претставување на атомите на јаглерод и водород и стапчиња за коктел за претставување на хемиските врски. Кажете им на учениците дека може да имаат најмногу четири атоми на јаглерод во секоја од молекулите. Потсетете ги учениците дека секој С атом треба да има четири врски, а секој Н атом треба да има само една. Учениците го проверуваат своите модели со наставникот за евентуални грешки. Ги фотографираат моделите и ги лепат сликите во своите тетратки. Или пак, може да ги нацртаат моделите.

Заклучете дека кога се образува соединение, атомот на јаглерод ќе образува четири врски, додека пак атомот на водород ќе образува една врска.

	Структурна формула на познато соединение што содржи јаглерод (на пр. глукоза).

Комплет прикази на структури на соединенија што содржат јаглерод во вид на структурни формули.

Пластелин во две различни бои, стапчиња за коктел. Учениците ќе треба да се осврнат на нивните модели следниот час.

	Организирање: Детали за диференцијација /групи/улога на возрасни (поврзани со активности)
	Белешки/можности за проширување на знаењето/ домашна работа 
	Клучна терминологија

	Наставникот:  планира организира мотивира координира контролира поттикнува интеракција,покажува грижа и одговорност.

Ученикот: Истражуваат  и донесува логични заклучоци, дискутира, споделува идеи  и изработува модели на модели на органски соединенија

Наставни методи: говорен 

Наставни техники:бура на идеи, истражување

Формативно оценување: усна повратна информација
	Домашна работа: 

Да се нацртаат изработените модели со структурни формули

Забелешка: во оваа фаза не се осврнувајте на бројот на електрони во последниот електронски слој (валентни електрони). Учениците ќе учат за ова во IX одделение.

Во оваа фаза, од учениците се бара само да ја знаат валентноста на јаглеродот и водородот.

